
Jokes I

01 Kanáhstatsi

Ne kí: thetén:re wa’ehtshisewaró:ri tsi aetisewáhawe’ tsi nahó:tenk
aesewaká:raton okarasté:rihst. Thé:nen ken sehyá:ra’s.

00:00:05.488 - 00:00:21.201

02 Tekahonwénsere

Kí:ken yatate’kén:’a Kahnawà:ke yenákere ne ronwatsí:’a ka'k nón: Kanón:no
thanákere’. Énhska yáken ne sewehní:ta’ thatenyéhtha shakohyatón:ni. Wa’í:ron
yah ki ne thé: kwáh thaweyén:te ahahyá:ton. Tsi ní:kon ahahyà:ton sók á:re
tathathna’néta ne shá:kat. Ó:nen ki wáhi yahá:kewe, roteryèn:tare wáhi tsi
tekahontakwé:kon.

00:00:23.085  - 00:00:55.974

04 Kanahstatsi

Ne rohsté:ris. Ónhka’k ken shé: yakokárayen?

00:00:58.495 - 00:01:02.527

06 Tekaronhyoken

Í: ónhka'k. Enkwakahratónha’se tsi niwatya’tawén:en ní:'i. Tyótkon se’s
karhá:kon, wakonweskwaniháhkwe’ karhá:kon takatstikáhwa. Nya’té:kon
nahò:ten katyón:nis, nahò:ten tayohnyótye kateweyénstha ki' wáhi
aonsakehyá:rake’ tó: nahò:ten ne ki nikayerontó:ten nahò:ten wa’katkatho. Ó:nen
ki’ ohén:ton tsi niyó:re takatáhsawen wa’tkatenonhwerá:ton
takhenonhweratónnyon kí:ken tsi karontó:ten tánon otsi’tenshón:’a wáhi
yonaterennóte kwah í:si nón:we yonwé:son tánon kwáh shak’ thí:ken kwáh
thé:nen ó:ya nahò:ten teyohrón:ka akwé: ne otsi’tén:’a yah
tethonatenakarennaráhston. Ó:nen kí:ken kwáh ken’nikarihwa kenh niyó:re
niwaké:non kí:ken wakatenonhweratóntye. Tánon wa’kattóke tya’tákta tsi



wakeweyentehtáhkwa yah tewateryèn:tare ónhka yah ki thé:nen tehótston
o’nénstha kí:ken í:rate tánon yah te ki yah tehikónhsaken kenh ni tsi
wa’tkatkarhaté:ni wáhi akka’én:yon ya’kón:tahkwe’ tsi tewakatenonhweratóntye
ákte nón:we ya’kká:nere’ sakatkarhaté:ni yah káneka tesho yoneráhkwat wáhi tsi
niyá:wen’s karhá:kon nó:nen yah tesateryèn:tare nahò:ten, nahò:ten sathón:te’
tánon ónhka taetsyatátken, thó: ki niwakkà:res

00:01:02.599 00:02:34.806

10 Kanahstatsi

Onkwaté:kwahte’ ki' ná:a

00:02:34.876 - 00:02:36.521


